
Imlitir 0046/2007

Chuig: Na Príomhoidí do gach aon Bhunscoil

Nósanna Imeachta um Chosaint Leanaí Do Dhaoine a Fhostaítear ag an Roinn Oideachais agus Eolaíochta

Do chuir an Roinn Oideachais agus Eolaíochta nósanna imeachta leasaithe ar bun le déanaí dá cuid foirne féin maidir le cosaint leanaí. Is é an cuspóir a bhí lena leithéid ná chun treo agus treoir a sholáthar d’fhoireann na Roinne chun déileáil le líomhaintí nó le gearáin um mhí-úsáid leanaí a chuirfear i láthair na Roinne. Tá na nósanna imeachta leasaithe bunaithe ar Children First, treoirlínte náisiúnta na Roinne Sláinte agus Leanaí agus iad dírithe ar chosaint agus leas na leanaí agus a chuireann san áireamh na Treoirlínte um Chosaint Leanaí do Bhunscoileanna a eisíodh sa bhliain 2004. 

Is ag Feidhmeannach na Seirbhísí Sláinte (HSE) atá an fhreagracht reachtúil le haghaidh chosaint leanaí agus níl sé mar dhualgas na Roinne liomhaintí um mhí-úsáid leanaí a iniúchadh. Mar sin féin, sa chás go ndéanfar liomhain nó gearán um mhí-úsáid linbh, a bhainfidh le scoil, a chur ina láthair, beidh sé mar dhualgas na Roinne a dheimhniú go gcuirfear an scoil ábhartha agus an HSE (nó An Garda Síochána, mar is cuí) in eolas faoi a leithéid le haghaidh a gcuid tuairimí. Beidh sé mar chúram na Roinne, freisin, dearbhú a iarraidh ar an scoil um a luaithe cé chomh sciobtha a bhfuil an liomhain nó an gearán, a cuireadh ina látair, faoi iniúchadh de réir na dTreoirlínte um Chosaint Leanaí do Bhunscoileanna a leagadh síos.

Agus liomhain um mhí-úsáid leanaí á láimseáil ag an Roinn, is é príomhchúram na foirne ná leas agus cosaint na leanaí agus ag an am céanna bheith aireach faoi chearta an duine a dhea-ainm a shlánú. Agus eolas a bheith faighte sa Roinn maidir le mí-úsáid linbh a bheith i gceist, déanfar na mionsonraí a chur i láthair an Duine Chaidrimh Ainmnithe sa scoil ábhartha gan breith ar bith a dhéanamh ar ábhar nó ar fhírinne na liomhna nó an ghearáin a fuarthas. Déanfar gach cumarsáid leis an scoil a threorú trí Phríomh-Oifigeach na rannóige ábhartha sa Roinn agus cloífear le prionsabal na rúndachta mar ata léirithe sna Treoirlínte do Scoileanna. Déanfaidh an Roinn, ag an am céanna, an HSE  a chur ar a n-eolas faoin fhaisnéis a fuarthas  agus déanfar a dhearbhú gur rinneadh an gnó a chur i láthair na scoile chun críche gnímh iomchuí.   

Iarrfar ar an scoil a dhearbhú don Roinn go bhfuil an gnó faoi scrúdú de réir na dtreoirlínte atá ainmnithe le haghaidh scoileanna. Ina theannta sin, iarrfar ar an scoil cé acu ar rinneadh an gnó a thuairisciú do na húdaráis iomchuí le haghaidh iniúchta.

D’fhéadfaí fiosrúcháin maidir leis na Treoirlínte a sheoladh chuig Rannóg Riaracháin Bunoideachais,

An Roinn Oideachais agus Eolaíochta, Corn a Madadh, Baile Átha Luain, Co. na hIarmhí,

teileafón 090 6483600.

